
GWYR FEL YSGOL SY’N PARCHU HAWLIAU

RECOGNITION OF COMMITMENT

Ers dros ddegawd, mae Ysgol Gyfun Gwyr wedi ymrwymo'n gadarn i hyrwyddo hawliau plant a phobl
ifanc yn unol & Chonfensiwn y Cenhedloedd Unedig ar Hawliau'r Plentyn (UNCRC). Mae'r egwyddorion
hyn wedi'u gwreiddio'n ddwfn yng nghalon bywyd yr ysgol ac yn llywio ein polisiau, ein harferion ac
ethos ein cymuned gyfan. Rydym yn credu’n gryf bod dealltwriaeth o hawliau dynol yn allweddol i feithrin
cymdeithas deg, gydradd ac ofalgar, ac felly rydym yn sicrhau bod pob disgybl yn cael cyfleoedd
rheolaidd i archwilio a thrafod hawliau plant mewn cyd-destunau lleol a byd-eang.

Trwy weithgareddau dysgu, ymgyrchoedd ymwybyddiaeth, a gwaith ehangach o fewn y gymuned, rydym
yn grymuso ein pobl ifanc i ddod yn ddinasyddion gweithgar sydd &'r gallu i herio anghyfiawnder a sefyll
dros gydraddoldeb. Mae'r ymrwymiad hwn yn parhau i fod yn rhan annatod o'n gweledigaeth fel ysgol,
ac rydym yn falch o ddatblygu cenhedlaeth o ddysgwyr sy’'n gwybod am eu hawliau ac sy'n parchu
hawliau eraill.

Trwy ein gwaith yn hyrwyddo hawliau plant, anelwn at sicrhau fod,;

e gwerthoedd parchu hawliau yn graidd i reolaeth ac arweinyddiaeth yr ysgol,

e cymuned ysgol gyfan yn dysgu am Gonfensiwn Hawliau Plant y Cenhedloedd Unedig,
e ethos parchu hawliau yn rhan annatod o fywyd yr ysgol,

e disgyblion yn datblygu'r hyder i ddod yn ddysgwyr ac yn ddinasyddion gweithredol.

Mae gwaith yr ysgol yn parchu hawliau yn cyfrannu'n uniongyrchol at ddatblygu'r pedwar diben drwy
helpu dysgwyr i ddod yn:

e unigolion uchelgeisiol, galluog

e cyfranwyr mentrus, creadigol

e dinasyddion egwyddorol, gwybodus
e unigolion iach, hyderus

Mae Confensiwn y Cenhedloedd Unedig ar Hawliau'r Plentyn yn uno'r holl agweddau gwahanol sy’n
ymwneud & hawliau plentyn ac yn medru bod fel ymbarél dros y cyfan e.e.

e ARFERION ADFEROL (Erthyglau 12/36/17 — yr hawl i gael eich clywed ac i fod yn ddiogel)

e YSGOLION IACH/ECO (Erthyglau 6/24/27 — yr hawl i fwyd iach, dwr glan a safonau byw da)

e ETHOS YR YSGOL (Erthygl 28 — yr hawl i gael addysg)

e GWEITHGAREDDAU ALLGYRSIOL (Erthygl 15 — yr hawl i gwrdd a ffrindiau ac i ymuno a chlybiau)
e LLAIS Y DISGYBL/CYNGOR YSGOL (Erthygl 12 — yr hawl i gael eich clywed)

e YMGYRCHOEDD GWRTH-FWLIO (Erthygl 19 — yr hawl i fod yn ddiogel)

e ABCH / DYSGU BYW(Erthyglau 12/28)

e LLEIHAU EFFAITH TLODI (Erthyglau 27/29)

Cryfderau

e Hybu cydraddoldeb

e Hybu cyfiawnder — paratoi disgyblion at fod yn ddinasyddion gweithredol

e Wedi gweld effaith yr yngyrch mewn ysgolion e.e. cymhelliant, diddordeb mewn addysg,
agwedd tuag at addysg — nifer o ysgolion yn s6n am welliant mewn canrannau presenoldeb a
chyrhaeddiad, ymddygiad a.y.b.

e Cysylltu'n gryf gydag Arferion Adferol/Llais y Disgybl

e Pwysleisio’r cyfrifoldebau sy'n dod gyda'r hawliau amrywiol e.e. Mae gen i'r hawl i... Mae gen i
gyfrifioldeb i...



Mae Ysgol Parchu Hawliau Plant yn ymbarél dros bopeth e.e. Ysgolion iach, Diwrnod y Llyfr,
digwyddiadau elusennol, Cyngor Ysgol, a.y.b.

Hawliau ar waith yn Ysgol Gyfun Gwyr

Yn Ysgol Gyfun Gwyr, credwn fod diogelu plant yn rhan annatod o'n hymrwymiad i hawliau plant. Mae
Confensiwn y Cenhedloedd Unedig ar Hawliau'r Plentyn yn nodi'n glir fod gan bob plentyn hawl i fod yn
ddiogel, i gael ei wrando arno, i gael mynediad at addysg ac i dderbyn y cymorth sydd ei angen arno i

ffynnu.

Mae ein trefniadau diogelu, ein harferion adferol a'n darpariaeth lles yn adlewyrchu'r egwyddorion hyn
drwy sicrhau bod pob disgybl yn teimlo'n ddiogel, yn cael ei barchu ac yn gwybod at bwy i droi am
gymorth.

Mae'r gwaith hwn yn cynnwys:
* hyrwyddo llais y disgybl a sicrhau bod safbwyntiau plant yn cael eu clywed a'u hystyried (Erthygl 12);

* darparu systemau diogelu cadarn sy'n helpu i amddiffyn disgyblion rhag niwed, camdriniaeth ac
esgeulustod (Erthygl 19);

* defnyddio Arferion Adferol i feithrin perthnasoedd cadarnhaol a datrys gwrthdaro mewn ffordd deg a
pharchus;

* gweithredu'n rhagweithiol i atal bwlio a hyrwyddo diwylliant o barch, cynhwysiant a chydraddoldeb;

* cefnogi presenoldeb a chyfranogiad disgyblion fel bod pob plentyn yn gallu manteisio ar ei hawl i
addysg (Erthygl 28);

* darparu cymorth lles ac iechyd meddwl er mwyn helpu disgyblion i ddatblygu'n emosiynol, yn
gymdeithasol ac yn academaidd (Erthyglau 24 a 29).

Drwy'r gwaith hwn, rydym yn sicrhau nad yw hawliau plant yn egwyddorion damcaniaethol yn unig, ond
yn realiti byw sy'n siapio profiadau dyddiol ein dysgwyr.

Mae'r dull hwn yn cyfrannu at greu amgylchedd diogel, cynhwysol a chefnogol lle gall pob disgybl deimlo
ymdeimlad cryf o berthyn, ymgysylltu'n gadarnhaol & bywyd yr ysgol a chyflawni ei botensial.

Hawl y Mis

Er mwyn trwytho'r disgyblion ar gynnwys Confensiwn y Cenhedloedd Unedig ar Hawliau'r Plentyn,
sefydlir yr arfer o “Hawl y Mis"” lle y dewisir un o Erthyglau y Confensiwn fel ffocws ysgol gyfan a
hyrwyddir ei bwysigrwydd drwy fodd gweithgareddau megis “Munud i Feddwl!”, negeseuon y
gwasanaethau wythnosol, a chynnwys gwersi.



Dyma drefn “Hawl y Mis” am 2026-27:

Mis Erthygl Cynnwys Rhesymeg

Medi 28 Hawl i Addysg: Mae pob plentyn yn haeddu e Dysgwyr yn dychwelyd i'r
mynd i'r ysgol a dysgu pethau newydd. Dylai ysgol
addysg helpu plant i ddatblygu eu doniau, eu
gwybodaeth a'u sgiliau. Dylai ysgol fod yn lle
diogel, lle gall plant deimlo’'n hapus ac yn
hyderus i ofyn cwestiynau a gwneud
camgymeriadau wrth ddysgu

Hydref 12 Llais y Plentyn: Mae gan bob plentyn hawl i )
ddweud beth maen nhw'n meddwl am * Llaisy Dysgwr
bethau sy'n effeithio arnyn nhw. Dylai » Etholiadau Cyngor Ysgol
oedolion wrando ar farn plant ac ystyried eu
syniadau’n ddifrifol. Mae eich llais yn bwysig
— mewn teulu, ysgol ac yn y gymuned.

Tachwedd 19 Ni ddylech gael eich niweidio a dylech gael e  Wythnos Gwrth-fwlio
gofal a'ch cadw’n ddiogel.

Rhagfyr 30 Diwylliant a Hunaniaeth: Mae pob plentyn yn e Yriaith Gymraeg
haeddu cadw eu hiaith, eu crefydd a'u e Hunaniaeth Gymreig
traddodiadau, hyd yn oed os yw'n wahanol i'r e Tradddodiadau
rhan fwyaf o bobl o’u cwmpas. Dylai plant Nadoligaidd
allu siarad eu hiaith, dathlu eu diwylliant, a e Traddodiadau'r Gaeaf

yng
bod yn falch ohono heb ofn. Nghymru

lonawr 24 Eich hawl i fwyd a dwr da ac i weld y e lechydallesyny
meddyg os ydych yn sal. flwyddyn newydd

Chwefror 2 Dim Gwahaniaethu: Mae pob plentyn yr un e Cydraddoldeb ac
mor bwysig. Rhaid trin pawb yn deg — waeth armywiaeth
beth yw eu lliw croen, eu crefydd, pa iaith
maen nhw'n siarad, a phwy yw eu teulu. Mae
pob plentyn yn haeddu parch ac urddas, ac
mae’n bwysig bod pawb yn cael cyfleoedd
cyfartal.

Mawrth 30 Hawl i ddiwylliant, iaith a hunaniaeth e Cysylltu gyda Dydd Gwyl

Dewi
e Hunaniaeth Gymreig

Ebrill 29 Hawl i Fyw a Datblygu: Mae gan bob plentyn e Dyheadau a thyfiant
hawl i fywyd, ac mae gan bawb gyfrifoldeb i personol
helpu plant i fyw bywyd llawn ac iach. Mae
hyn yn golygu help i dyfu’n gorfforol, yn
feddyliol ac yn emosiynol — i fod y person
gorau y gallwch chi fod.

Mai 12 Eich hawl i ddweud beth ddylai digwydd ac i e Llais y Dysgwr

rywun wrando arnoch.

Sut i wella'r ysgol
Arolygon barn dysgwyr




Mehefin 24 Eich hawl i fwyd a dwr da ac i weld y lechyd a lles
meddyg os ydych yn sal. Byw bywyd iach
Gorffennaf 31 Eich hawl i ymlacio a chwarae. Ymlacio, hamddena a

gwyliau
Teithiau diwedd blwyddyn

Effaith Ysgol sy'n Parchu Hawliau

Drwy hyrwyddo hawliau plant rydym wedi:

e cryfhau llais y disgybl mewn penderfyniadau ysgol e.e. ar y Corff Llywodraethol,

cyfweliadau

cynyddu cyfranogiad disgyblion mewn grwpiau arwain
cefnogi datblygiad Arferion Adferol
hyrwyddo ymdeimlad cryfach o berthyn
cryfhau dealltwriaeth disgyblion o gydraddoldeb ac amrywiaeth
cefnogi lles a diogelwch dysgwyr
datblygu dinasyddion moesegol, gwybodus ac uchelgeisiol

Bydd effaith gwaith yr ysgol fel Ysgol sy'n Parchu Hawliau yn cael ei monitro drwy holiaduron

llais y dysgwr, gweithgareddau Cyngor Ysgol, adolygiadau lles, adborth rhanddeiliaid a

gweithdrefnau sicrhau ansawdd yr ysgol.

